
КОМИ РЕСПУБЛИКАСА ОЛАНПОДУВ ЁРД

Гражданка Елена Борисовна Куприяновалысь норасьӧмсӧ видлалӧм вылӧ примитӧмын ӧткажитӧм йылысь Коми Республикаса Оланподув Ёрдлӧн кывкӧртӧд
	
Сыктывкар					         2018 вося рака тӧлысь 28 лун

	Коми Республикаса Оланподув Ёрд, кӧні веськӧдлысьнас вӧлі В.В. Кретов, ёрдысьяснас Н.В. Боковикова, А.В. Проскуров,
	ёрд заседаниеын ёрдысь Н.В. Боковиковалысь, коді “Коми Республикаса Оланподув Ёрд йылысь” Коми Республикаса Оланпаслӧн 37 статья подув вылын водзвыв видлаліс гражданка Елена Борисовна Куприяновалысь шыӧдчӧмсӧ, кывкӧртӧдсӧ кывзӧм бӧрын 

ш у и с:

1. Коми Республикаса Оланподув Ёрдӧ шыӧдчис Е.Б. Куприянова Торъя категория гражданалы олан жырйысь да коммунальнӧй услугаясысь мынтысьӧм, сы лыдын чорыд ломтаслысь донсӧ компенсируйтӧм, серти социальнӧя отсалан мераяс сетӧм серти канму услугаяс сетан административнӧй уджаланартса положениеяслӧн, кутшӧмӧс вынсьӧдӧма Коми Республикаса йӧзлы отсӧг сетан агентстволӧн 2012 во моз тӧлысь 20 лунся 1884 №-а тшӧктӧдӧн, (водзӧ - Административнӧй уджаланарт) Коми Республикаса Оланподувлы лӧсявтӧмӧн шуӧм йылысь норасьӧмӧн.
Норасьӧм подулалӧмын Е.Б. Куприянова индіс, мый  Административнӧй уджаланартлӧн положениеясыс торкӧны сылысь социальнӧя отсалан мераяс пиысь ӧтисӧ босьтӧм вылӧ оланподув инӧдъяссӧ, кутшӧмӧс гарантируйтӧма “Чернобыльса АЭС вылын катастрофа понда радиация улӧ веськалӧм гражданаӧс социальнӧя дорйӧм йылысь” 1991 во ода-кора тӧлысь 15 лунся 1244-1 №-а Россия Федерацияса Оланпаслӧн 14 статьяса 3 пунктӧн (водзӧ – Россия Федерацияса Оланпас), а стӧчджыка кӧ, уна патераа керкаын ӧтувъя эмбур капитальнӧя дзоньталӧм вылӧ взноссӧ компенсируйтӧм вылӧ.
Шыӧдчысьлӧн видзӧдлас серти, олан жыр киын кутысьяслысь инӧдсӧ  капитальнӧя дзоньталӧм вылӧ взнос компенсируйтан инӧдӧн нормативнӧй актӧн обжалуйтӧмӧн шуӧмыс йитчӧ олан жыр вылӧ эмбуралан инӧд босьтанногкӧд.
Сетӧм документъяс серти Е.Б. Куприяновалӧн эм социальнӧя отсалан мераяс вылӧ инӧд Россия Федерацияса вылынджык индӧм Оланпас серти  кыдзи Чернобыльса АЭС вылын катастрофа понда  ІІІ группаа вермытӧмлӧн. Сылӧн эм ӧтувъя пайын киын кутан патера, кутшӧмӧс сійӧ босьтіс 1993 воын оланін стрӧитан кооперативын пай ньӧбӧмӧн, да сылы индісны да сійӧ мынтіс уна патераа керкаын ӧтувъя эмбур капитальнӧя дзоньталӧм вылӧ взнос серти компенсация.
2017 во заводитчигӧн шыӧдчысь босьтіс Коми Республикаса Веськӧдлан котырӧн Юрнуӧдысьӧс вежысь Н.А. Михальченковаӧн кырымалӧм письмӧ, кӧні гижӧма, мый  уна патераа керкаын ӧтувъя эмбур капитальнӧя дзоньталӧм вылӧ взнос мынтан компенсация вылӧ инӧдыс эм сӧмын сійӧ гражданалӧн, кодъяслӧн олан жырйыс аспом эмбурын асэмбуралӧм подув вылын. Тайӧ шуӧмсӧ подулалӧм могысь ыстысьӧма Россия Федерацияса Оланпаслӧн нормаяс вылӧ.
Та дырйи компенсациялысь тайӧ сикассӧ 2017 воын шыӧдчысьлы быд тӧлысь вуджӧдісны да мынтісны, кык тӧлысь кындзи – 2017 вося тӧвшӧр тӧлысь да урасьӧм тӧлысь, кор Е.Б. Куприяновалы индӧм компенсация вуджӧдӧмын да мынтӧмын ӧткажитісны, кӧні сійӧ аддзӧ ассыс оланподув инӧдъяссӧ торкалӧм Административнӧй уджаланартлӧн положениеяскӧд йитӧдын.	
2. Коми Республикаса Оланподув Ёрд Е.Б. Куприяноваӧн сетӧм материалъяссӧ видлалӧм бӧрын оз аддзы подувъяс, медым примитны сылысь норасьӧмсӧ видлалӧм вылӧ.
 “Коми Республикаса Оланподув Ёрд” Коми Республикаса Оланпаслӧн 90 да 91 статьяяс серти гражданин вермӧ сетны сылысь оланподув инӧдъяс да вӧля торкӧм вылӧ норасьӧмсӧ оланпас серти да Коми Республикаса Оланподув Ёрд вермӧ примитны сійӧс видлалӧм вылӧ сэк, кор оланпасыс инмӧ гражданинлӧн оланподув инӧдъясӧ да вӧляӧ да сыӧн вӧдитчӧма либӧ колӧ вӧдитчыны шыӧдчысьлӧн торъя делӧын, кутшӧмӧс видлалӧмыс помасьӧма либӧ заводитӧма ёрдын либӧ мукӧд органын, коді вӧдитчӧ нормативнӧй актӧн. 
Россия Федерацияса Оланподув сылӧн 42 статьяса положениеяс серти, мыйлы лӧсялӧ Коми Республикаса Оланподувлӧн 43 статья, вынсьӧдӧ канмулысь кывкутана могсӧ – вештыны экология боксянь инӧд торкалӧм понда гражданалӧн дзоньвидзалунлы либӧ эмбурлы вӧчӧм лёкторсӧ. 
Татшӧм лёкторсӧ вештӧм серти канмуӧн ас вылас босьтӧм кӧсйысьӧмсӧ збыльмӧдӧм могысь “Чернобыльса АЭС вылын катастрофа понда радиация улӧ веськалӧм гражданаӧс социальнӧя дорйӧм йылысь” 1991 во ода-кора тӧлысь 15 лунся 1244-1 №-а Россия Федерацияса Оланпасӧн урчитӧма радиация улӧ веськалӧм гражданалы сьӧмӧн да мукӧд материальнӧй компенсация да кокньӧд сетан система. 
Торйӧн нин, Россия Федерацияса вылынджык индӧм Оланпаслӧн 14 статьяса 3 пункт серти гражданалы, кодъяслӧн эм тайӧ Оланпас серти социальнӧя отсалан мераяс вылӧ инӧд, сетсьӧ уна патераа керкаын ӧтувъя эмбур капитальнӧя дзоньталӧм вылӧ взнос серти компенсация, но индӧм взнослӧн 50 прӧчентысь оз унджык, кутшӧмӧс арталӧма тӧлысьнас олан жыр ӧтувъя площадьлӧн ӧти квадратнӧй метр вылӧ капитальнӧя дзоньталӧм вылӧ взнослӧн медічӧт мында серти, кутшӧмӧс урчитӧма Россия Федерацияса субъектлӧн нормативнӧй инӧда актӧн, да асэмбуралӧм олан жыръясын олан ӧтувъя площадь серти (Россия Федерацияса оланпастэчасӧн урчитӧм нормаяс серти), та лыдын накӧд ӧтлаын олысь налӧн семьяӧ пырысьяс.
Россия Федерацияса Оланпаслӧн 5-1 статьяса медводдза да мӧд юкӧнъяс серти Россия Федерация сетӧ Россия Федерацияса субъектъяслӧн канму власьт органъяслы гражданалы компенсацияяс да мукӧд мынтӧмъяс сетӧм серти, сы лыдын вайӧм серти, уджмогъяс тайӧ Оланпас серти. Тайӧ статьяса медводдза юкӧн серти сетӧм уджмогъяс збыльмӧдӧм вылӧ сьӧмсӧ урчитӧны субвенцияясӧн федеральнӧй сьӧмкудйысь. 
Татшӧм ногӧн, Россия Федерацияса субъектъяслы сетӧма Россия Федерацияса Оланпас серти социальнӧя отсалан мераяс вылӧ инӧда гражданалы уна патераа керкаын ӧтувъя эмбур капитальнӧя дзоньталӧм вылӧ взнос серти компенсация мынтан пӧрадок урчитан уджмогъяс.
Россия Федерацияса вылынджык вайӧдӧм Оланпаслысь корӧмъяссӧ збыльмӧдӧм могысь Коми Республикаса йӧзлы отсӧг сетан агентство 2012 вося моз тӧлысь 20 лунся 1884 №-а тшӧктӧдӧн вынсьӧдіс Административнӧй уджаланарт. 
Административнӧй уджаланартлысь положениеяссӧ инӧд боксянь туялӧмыс петкӧдлӧ, мый тайӧ инӧда актӧ оз пырны некутшӧм корӧмъяс да нормаяс, кутшӧмъяс йитӧны Россия Федерацияса Оланпас серти социальнӧя отсалан мераяс вылӧ инӧда гражданалы уна патераа керкаын ӧтувъя эмбур капитальнӧя дзоньталӧм вылӧ взнос серти компенсация мынтӧмсӧ олан жыр вылӧ эмбуралан инӧд артман подувъяскӧд. Административнӧй уджаланарт урчитӧ сӧмын шыӧдчысьӧн, коді кӧсйӧ босьтны индӧм компенсациясӧ, сетан колана документъяслысь лыддьӧгсӧ, сы лыдын мынтысян документъяссӧ, кытчӧ пырӧны уна патераа ӧтувъя керкаын капитальнӧя дзоньталӧм вылӧ взносъяс мынтӧм серти мынтысьӧмъяслӧн вуджӧдан ыджда йылысь тӧдмӧгъяс, да олан жыр вылӧ инӧд урчитысь документ, мый вылӧ инӧдсӧ абу пасйӧма Вӧрзьӧдтӧм эмбурлӧн ӧтувъя канму реестрын (2.6 пункт, 6 да 10 пунктувъяс), а сідзжӧ урчитӧ торъя категория гражданалы олан жырйысь да коммунальнӧй услугаясысь мынтысьӧм, сы лыдын чорыд ломтаслысь донсӧ компенсируйтӧм, серти олысьяслы социальнӧя отсалан юкӧнын канму услугаяс сетан шӧринъяслӧн административнӧй процедураяслысь да административнӧй вӧчӧмторъяслысь пӧрадоксӧ, сьӧрсьӧн-бӧрсьӧн мунӧмсӧ да кадколастъяссӧ.
Водзынджык гижӧмаыс петкӧдлӧ, мый вензьӧмӧн венӧм Административнӧй уджаланартлӧн положениеясыс оз торкны Е.Б. Куприяновалысь сыӧн норасьӧмын индӧм инӧдъяссӧ.
Норасьӧмлӧн материалъяс серти шыӧдчысьлы эз мынтыны индӧм компенсациясӧ 2017 вося тӧвшӧр-урасьӧм тӧлысьясыс, сы лыдын уна патераа керкаясын ӧтувъя эмбур капитальнӧя дзоньталӧм вылӧ взнослысь вынсьӧдӧм медічӧт мында абутӧмлун вылӧ ыстысьӧмӧн (“Сыктывкарса олысьясӧс социальнӧя доръян юкӧнын канму услугаяс сетан шӧрин” Коми Республикалӧн канму сьӧмкуд учреждениеса директорӧс вежысьӧн кырымалӧм письмӧ). Административнӧй уджаланарт формальнӧя обжалуйтӧмӧн Е.Б. Куприянова абу сӧглас сыӧн, кутшӧм кывкӧртӧд вӧчисны компетентнӧй органъяс компенсация мынтӧмсӧ сетӧм йылысь сылӧн заявление серти инӧд да кадпас урчитігӧн, кор сійӧс колӧ мынтыны.
Та дырйи тайӧ мытшӧдъяссӧ разьӧмыс оз пыр Коми Республикаса Оланподув Ёрдлӧн компетенцияӧ, сы вӧсна мый на вылӧ вочавидзӧм могысь колӧ тӧдмавны збыль лоӧмторъяс, мыйяс пырӧны ӧтувъя юрисдикция ёрдъяслӧн компетенцияӧ.  
“Коми Республикаса Оланподув Ёрд йылысь” 1994 во йирым тӧлысь 31 лунся 7-РЗ №-а Коми Республикаса Оланпаслӧн 3 статья серти Коми Республикаса Оланподув Ёрдлӧн уджмогъясӧ оз пыр и инӧдӧн вӧдитчан практикалӧн Коми Республикаса Оланподувлы лӧсявтӧмӧн шуӧм йылысь Е.Б. Куприяновалӧн корӧмыс капитальнӧя дзоньталӧм вылӧ взносъяс серти компенсацияяс сетігӧн, кутшӧмъясӧс арталӧма “Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ взнослысь медічӧт мында урчитӧм йылысь” Коми Республикаса Веськӧдлан котырлӧн 2013 во ӧшым тӧлысь 30 лунся 575 №-а да “Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ взнослысь медічӧт мында урчитӧм йылысь” 2013 во ӧшым тӧлысь 30 лунся 575 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2017 во урасьӧм тӧлысь 20 лунся 119 №-а шуӧмлӧн нормаяс подув вылын.
Висьталанторйысь тыдовтчӧ, мый Е.Б. Куприяновалӧн норасьӧмыс оз лӧсяв Коми Республикаса Оланподув Ёрдлӧн шыӧдчӧмлӧн позяна критерийлы да сійӧс оз примитны видлалӧм вылӧ.
Сыкӧд йитӧдын, мый шыӧдчӧмыс оз вермы лоны Коми Республикаса Оланподув Ёрдӧн видлаланторйӧн, шыӧдчысьӧн мынтӧм канму пошлинасӧ колӧ бергӧдны.
Висьталӧмтор вылӧ подуласьӧмӧн, “Коми Республикаса Оланподув Ёрд йылысь” Коми Республикаса Оланпаслӧн 39 статьяын медводдза юкӧнса 2 пунктӧ, 66 статьяса мӧд юкӧнӧ, 72, 73 статьяясӧ кутчысьӧмӧн  Коми Республикаса Оланподув Ёрд
ш у и с:

1. Ӧткажитны видлавны примитӧмын гражданка Елена Борисовна Куприяновалысь норасьӧмсӧ, сы вӧсна мый “Коми Республикаса Оланподув Ёрд йылысь” Коми Республикаса Оланпаслӧн корӧмъяс серти сійӧ оз лӧсяв шыӧдчӧмъяслӧн позяна критерийяслы.
2. Бергӧдны Елена Борисовна Куприяновалы канму пошлинасӧ куимсё шайт мындаын.
3. Тайӧ Кывкӧртӧдыс лоӧ бӧръяӧн, сійӧс оз позь обжалуйтны, дзик пыр вынсялӧ сійӧс юӧртӧм бӧрын да вынсялӧ веськыда.
4. “Коми Республикаса Оланподув Ёрд йылысь” Коми Республикаса Оланпаслӧн 72 статья серти тайӧ Кывкӧртӧдсӧ колӧ дзик пыр публикуйтны “Коми Республикаса канму власьт органъяслӧн индӧд-тшӧктӧмъясын” да йӧзӧдны “Ӧтуввез” юӧртан-телекоммуникационнӧй везйын Коми Республикаса официальнӧй сайтӧ (Коми Республикаса официальнӧй ӧтуввез-порталӧ). 

